
UVODNA RIJEČ 

Dragi čitaoci i čitateljke, 

 

pred vama je novi broj  Novog Poleta, časopisa koji je 

određeno vrijeme iz objektivnih razloga imao samo online 

verziju. Sada je ponovo uokviren između dvije korice iako je 

dijelom nastajao za vrijeme pandemije virusa COVID-19, u 

online okruženju.  Zbog toga je format ovog broja nešto 

drugačiji od prethodnih —  neke stare ali važne teme smo 

aktuelizirali i istovremno se potrudili i da zabilježimo događaje 

i vijesti vezane za školu prije nego nam je pandemija 

nametnula nova pravila, prikovala nas za ekrane i otkrila 

novu stvarnost. 

Budući da smo 2019. godine proslavili 140 godina postojanja 

i rada Prve gimnazije, posvetili smo jedan dio Poleta 

događajima vezanih za aktivnosti povodom tog velikog i 

značajnog jubileja.  Učenici, profesori i ostali uposlenici škole 

učestvovali su u organizaciji svečanosti u Narodnom 

pozorištu koja će ostati mnogima u pamćenju kao jedna 

čarobna noć. Dio te atmosfere pokušali smo slikom i riječju  

prenijeti na stranice koje slijede. 

Ali ovdje ćete se susresti i sa drugim događajima koje smo 

bilježili u nadi da će zapisano u budućnosti govoriti o nama 

onako kako mi sada govorimo o prošlosti naše škole. Na 

ovim stranicama ćemo se najbolje prepoznati — kao u 

ogledalu.  

Redakcija  

Da li sam svuda  

gde su mi tragovi? 

Ko zna s čim sam se spajao 

A nisam ga ni takao  

Možda sam boravio i u svom životu  

možda postoje izvesni znaci 

ili kao da je neko stran. 

Ali ipak uz mene se može  

mada je neobično  

Sa mnom je opasno ići  

ja se nikad ne umaram 

Valjda sam jedini čovek  

koji sumnja u sebe 

Sve češće mi se čini  

da nisam nikakav oblik 

već da slobodno jedrim  

kroz sopstveno pijanstvo  

- prepušten sunčevom vetru 

odlivam se i dolivam. 

 

 

 

 

 

 

 

 

 

 

 

 

 

 

 

 

 

Ali ipak uz mene se može  

mada je neobično, 

sa mnom je opasno hteti  

ja nikad ne odustajem 

Neiskvaren iskustvom, 

poseban slučaj samoće. 

Ponekad izmislim sadašnjost 

da imam gde da prenoćim. 

I suviše sam video, 

da bih smeo da tvrdim, 

mnogo toga sam saznao  

da bih imao ijedan dokaz  

ali ipak uz mene se može, 

mada je neobično. 

Sa mnom je opasno voleti, 

ja nikad ne zaboravljam.  

Pokušavam da shvatim učenja 

koja mene shvataju. 

Nejasna mi je vera  

spremna da u mene veruje. 

Teško je biti okovan 

u moju vrstu slobode. 

Lako mi je s nemirom 

ne mogu da umirim mir, 

Al’ ipak uz mene se može, 

mada je neobično, 

sa mnom je čudno čak i umreti... 

Jer ja se ne završavam.  

 

 

DA  LI SAM SVUDA  

GDE SU MI TRAGOVI 

Miroslav Mika Antić 

NOVI POLET 

GENERACIJA  
 2015-2019. 

NOVI POLET 

 

S vaka generacija je osebujna na svoj 

način; svaka se pamti po jedinstvenim 

učenicima, zbivanjima, aktivnostima, 

dogodovštinama. Nakon devet godina osnovne 

škole, četiri godine srednje prođu nakon što se 

nekoliko puta popneš na treći sprat Prve, ili 

pretrčiš dva-tri kruga na Metalcu.  No, za te 

četiri godine  uspije se skupiti dovoljno znanja, 

iskustva i uspomena za izgradnju najveće i 

najljepše antikvarnice u srcu jednog 

gimnazijalca!  Rastanci su uvijek teški. Teško je 

staviti tačku na kraj jedne lijepe  priče.  Ali, 

nauči se kako se oprostiti s jednim krajem i 

zavoljeti čaroliju drugog početka.    

Generacija 2015./2019. posebna je, 

između ostalog, i po tome što je 

obilježila proslavu velikog jubileja, 140 

godina od osnivanja naše škole. 

Učenici te generacije su pokazali svoje 

velike talente, umijeća, svoje 

recitatorske, glumačke, likovne,  

muzičke i druge sposobnosti i na 

prekrasan način ostavili neizbrisiv trag 

u historijatu  ″stare dame “.  

NOVI POLET 

P ošto ove godine zbog pandemije COVIDA-19 nije 

bilo putovanja, prisjećamo se onih starih koja su 

obilježila  jedno vrijeme. Putovanja učenicima definitivno 

ostaju u najljepšim sjećanjima iz gimnazijskih dana. Ona nas 

uče o tome kako je svijet golem te kako niti jedan filmski, 

fotografski ili poetski opisan prizor ne može biti izvanredan 

kao što može biti ono što doživimo i vidimo vlastitim očima. 

Ekskurzije, razmjene učenika, sajmovi knjiga, sajam 

minerala, STEM sajam, muzejske i galerijske izložbe, dio su 

terenske nastave ili rekreativnih vannastavnih aktivnosti 

kojima se učenici uvijek  iznimno raduju. 

Naša škola njeguje i dugogodišnju saradnju sa mnogim 

školama iz regije i svijeta. Internacionalne veze učvršćivale 

su se kroz višestruku saradnju i razmjenu učenika sa 

školama iz Paderborna, Friedrichshafena (Njemačka),  

Piacenze, Venecije, Torina, Carmagnole (Italija), zatim sa 

školama iz Švedske, Danske (Kopenhagen), Francuske 

(Marsielle, Verdun), Turske (Istanbul, Eskišehir) i drugima. 

Tamo su naši učenici uvijek rado viđeni gosti, ali su isto tako 

odgovorni i gostoljubivi domaćini. Jednu školsku godinu su 

našu školu pohađali i učenici iz Sjedinjenih Američkih 

Država.  

U različitim periodima ostvarivali smo saradnju i s  

gimnazijama iz Dubrovnika, Ljubljane, Novog Mesta 

(Slovenija), Beograda, Podgorice, Skoplja a ona se  u 

posljednje vrijeme intenzivira otvarajući nove mogućnosti 

komunikacije u budućnosti.  

GIMNAZIJSKA  PUTOVANJA I MEĐUNARODNA 
SARADNJA 

MEĐUNARODNA RAZMJENA UČENIKA  

M eđunarodna saradnja i razmjena 

učenika sa Njemačkom ima veoma 

važnu ulogu za našu školu. Prve 

kontakte iz osamdesetih godina prošlog 

vijeka sa srednjom školom Realschule Ailingen pretvorili 

smo u čvrst i uhodan sistem veza sa gimnazijama Karl 

Maybach i Graf Zeppelin iz Friedrichshafena i srednjom 

školom Gesamtschule Paderborn-Elsen iz Paderborna.  

Međunarodna razmjena učenika Prve gimnazije s 

gimnazijom Melchiorre Gioia iz Piacenze (Italija) počela je u 

martu 2017. godine.  

U ovoj razmjeni svake godine učestvuje dvadesetak 

učenika trećeg razreda jezičkog smjera, a u istom broju 

učestvuju i gosti iz Italije. . Za vrijeme šestodnevnog 

boravka u inostranstvu učenici prisustvuju časovima u 

gimnaziji, posjećuju kulturno-historijske znamenitosti 

gradova, učestvuju u različitim kulturnim i sportskim 

NOVI POLET 

I NAŠA ŠKOLA VODI  DIJALOG ZA BUDUĆNOST NOVI POLET 

R egionalni program ,,Dijalog za 

budućnost” od 2019. do 2021. 

godine sprovode UN UNICEF i 

UNESCO. Program DFF-a (Dialogue For 

the Future) realizira se u cilju stvaranja 

više prostora za konstruktivne dijaloge i 

promoviranje socijalne kohezije između 

Bosne i Hercegovine, Srbije i Crne Gore.  

Tim povodom 18. i 19. marta 2019. 

godine u našoj školi je održana obuka 17 

učenika IV razreda. Cilj obuke je bio 

promoviranje dijaloga, promocija mira, 

suživota i poštovanja. Našu školu su na 

mnogobrojnim projektima DFF-a također 

p r e d s t a v l j a l e  p r o f e s o r i c e   

Velida Tinjak, Aida Bešlagić-Jašarević, 

Jesenka Jessica Jusko, Mirha Fejzić i 

Aida Hodžić te učenice Inela Krasnići i 

Tea Balen.  

O držan e  su  dv i j e  r ad io n i ce 

,,Obrazovanjem protiv predrasuda" u 

kojim su učestvovle učenice Sara 

Goletić, Lamija Purišević, Iman Kutijar, 

Almina Bučan, Hanan Karaman, Ena 

Šahinpašić i Tea Balen.  Druga radionica 

pod naslovom ,,Forum teatar" 

organizovana je u posljednjoj sedmici 

januara za profesore. Moderatorica 

panel-diskusija DFF-a i predstavnica 

nekoliko projekata unutar samog 

programa bila je  učenica Sajra Kustura.  

U  periodu od 30.9. do 

03.10.2019. učenice i učenici 

naše škole Farah Zahirović, Nađa Ligata, 

Hana Hrisafović, Emir Krdžalić, Mirza 

Podrug i Mirza Fazlić sa profesoricom 

Aidom Beća učestvovali su na projektu 

"Danube Youth Exchange". Projekat za 

cilj ima povezivanje mladih iz zemalja 

podunavske regije. Na brojnim kreativnim  

radionicama naši učenice i učenici su 

imali priliku da zahvaljujući ekspertima 

predavačima steknu nova znanja o 

utjecaju medija na mlade te da sa svojim 

vršnjacima iz Njemačke i Rumunije 

razmjene mišljenja i stavove o položaju 

mladih i prilikama u kojima žive. Kroz 

kreativan scenski performans svoja 

stečena znanja i dojmove su prezentirali 

N j e m a č k o j   

delegaciji  koju su činili predstavnici 

Min is tars tva pokra j ine  Baden -

Württemberg i nevladinih organizacija. Na 

prezentaciji rezultata projekta bila je 

prisutna i pomoćnica direktora gđa Sanela 

Podumljak. U završnoj fazi programa 

uslijedila je direktna diskusija sa 

članovima Njemačke delegacije.  

Veoma smo ponosni što je naša škola 

imala priliku da predstavlja Bosnu i 

Hercegovinu u ovom evropskom projektu! 

Dana 9.oktobra 2020. godine učenice 

Hana Hrisafović, Farah Zahirović, Nađa 

Ligata i učenik Emir Krdžalić su sa 

profesoricom Aidom  učestvovali i u online 

formatu radionicama pod nazivom "Mladi i 

gradovi" (Youth and Cities) te su na taj 

način nastavili stvarati nove priče o 

povezivanju mladih. 

DANUBE YOUTH NETWORK NOVI POLET 

U našoj školi 12. decembra upriličen je Festival italijanske kancone pod nazivom "Učenici pjevaju hitove". 

Tom prilikom publika u prepunoj kinosali imala je priliku čuti 12 prekrasnih italijanskih pjesama i uživati 

u dobroj atmosferi nalik koncertnoj. Žiri je imao težak zadatak. Ipak, proglašeni su pobjednici a dodijeljene su 

simbolične nagrade. Festivalu je prisustvovao i ambasador Republike Italije u BiH, NJ.E. Nicola Minasi sa 

suprugom. Velika čast i zadovoljstvo je ugostiti velike prijatelje Prve gimnazije koji zajedno sa "Prvom“ i našom 

profesoricom Amelom Beća srcem rade na promociji italijanskog jezika i kulture. 

FESTIVAL ITALIJANSKE KANCONE 
NOVI POLET 

N aši učenici Almedina, Azemina Resić, Asja Avdić i Alen Perla koji su članovi ekoodbora 

učenika ekoškola, u periodu od 24. 12. 2019. godine do 26. 1. 2020. prikupljali su 

podatke o zagađenosti zraka u Kantonu Sarajevo. Podatke su predstavile grafički te na osnovu njih 

sačinili deskriptivnu statistiku kao i ANOVA test gdje su prikazane sve štetne čestice koje su u tom 

periodu bile prisutne u zraku. Svoje istraživanje učenici su prezentirali na predavanjima za učenike 

III razreda.  U okviru daljeg akcionog plana ,,Ekoškole” učenici II razreda su u srijedu 26. 2. 2020. sa 

profesoricom geografije Nisvetom Njemčević i profesoricom hemije Sorajom Gvožđar pokazali šta je 

to ekologija na djelu. Tom prilikom su čistili žardinjere ispred škole, park i obogaćivali ga 

kompostiranom zemljom.  

 

Razvijanje ekološke svijesti učenika jedna je od važnih zadaća škole! 

EKOŠKOLA 
NOVI POLET 

R egionalni susret školskih bendova pod nazivom „Muzikom za novi početak“ održan je 23.9.2019. godine. 

Naime, Prva gimnazija Sarajevo je u periodu od 22. do 24.9.2019. godine bila domaćin trećeg po redu 

Susreta bendova iz zemalja regiona. Ugostili smo učenike i profesore iz Šeste beogradske gimnazije, Gimnazije 

„Slobodan Škerović“ iz Podgorice, Gimnazije „Josip Broz Tito“ iz Skoplja i Gimnazije Jožeta Plečnika iz Ljubljanje. 

Bio je to susret za pamćenje; prisutni su uživali u izvedbama starih i novih muzičkih hitova koji su obilježili jedno 

vrijeme, mnoge generacije i potvrdila da muzika doista nikad ne prestaje! 

UNIVERZALNI JEZIK MUZIKE 
NOVI POLET 

P ovodom proslave velikog jubileja – 140 godina 

od osnivanja Prve gimnazije, Umjetnička galerija 

BiH priredila je izložbu pod nazivom Prva gimnazija: 

učitelji, učenici, umjetnici koja je obuhvatila umjetnička 

djela bivših učenika i nastavnika Prve gimnazije. Izložbi 

je prethodilo šestomjesečno istraživanje u arhivu 

Umjetničke galerije BiH, Gradske biblioteke Sarajevo i 

Historijskom arhivu Sarajeva. Izložba je svečano 

otvorena 19.9.2019. godine i trajala je mjesec dana, 

tačnije do 19.10.2019. Svi učenici Prve gimnazije  su u 

navedenom periodu u okviru časova odjeljenskih 

zajednica sa svojim razrednicima posjetili izložbu. 

Autorice izložbe su kustosice Umjetničke galerije BiH 

Ivana Udovičić, Maja Abdomerović i Ana Đikoli.  

 

IZLOŽBA UMJETNIČKE GALERIJE BiH O PRVOJ GIMNAZIJI 

Od svog osnivanja Prva 
gimnazija je neizostavan 
dio historije grada Sarajeva  

Jovan Bijelić, Đoko Mazalić, Roman Petrović, Hakija 
Kulenović, Vojo Dimitrijević, Antun Šojat, Fuad Arifhodžić, 
Danijel Ozmo samo su neki od umjetnika koji su pohađali Prvu 
gimnaziju ili u njoj radili kao učitelji 

U   petak, 7. februara 2020. sa 

početkom u 18 sati započeo je Marš "Art 

Arkadija" Sarajevo na kojem su učestvovalii i 

učenici naše škole. Oni su zajedno sa 

umjetnicima, građanima i učenicima drugih škola 

krenuli iz Gimnazijske ulice ka Trgu Susan 

Sontag i Narodnom pozorištu gdje je u 20 sati 

svečano otvoren festival "Sarajevska zima 

2020". 

Dio ove zimske priče bili su učenici Ic odjeljenja 

u pratnji  

profesorice Mirsadoe Kekić Huskić, učenici Id 

odjel jenja s razrednikom Mirsadom 

Kazazovićem, učenici Ib odjeljenja s 

razrednicom Elmom Kahvić Begić i grupa 

učenika IIb odjeljenja koji su sa s drugim 

učesnicima ovog uličnog performansa kroz ulice 

grada pronijeli simboličnu poruku, slogan 

ovogodišnje "Zime", TIME FOR YOU: PICK UP 

ART. 

 

 

 

 

 

 

 

 

 

 

 

 

 

 

 

 

 

 

 

 

 

 

 

OTVARANJE 36. INTERNACIONALNOG 
FESTIVALA „SARAJEVSKA ZIMA“ 

NOVI POLET 



 

 17 

 

 

 

N a svečanosti koja je održana u 

subotu, 8.2.2020. godine u Narodnom 

pozorištu Sarajevo predsjednik Međunarodnog 

centra za mir (IPC) i direktor festivala 

"Sarajevska zima" gdin. Ibrahim Spahić dodijelio 

je Prvoj gimnaziji tri nagrade: 

Nagradu Srebrna pahuljica školi za izuzetan 

doprinos humanizmu, borbi za ljudska prava i 

slobodu u BiH, Evropi i svijetu; 

Nagradu Srebrna pahuljica Horu Prve gimnazije 

za izuzetan doprinos humanizmu, borbi za 

ljudska prava i slobodu u BiH, Evropi i svijetu; 

Nagradu Srebrno drvo - nagrada Nikola Kovač 

za književnost 

U ime škole nagrade je primila direktorica Lejla 

Tuzlak. 

 

 

 

 

 

 

 

 

 

 

 

 

 

      

 

 

 

 

 

 

 

 

        

 

      

       

NAGRADE PRVOJ GIMNAZIJI NOVI POLET 

NOVI POLET JUBILEJ 140 GODINA  PRVE GIMNAZIJE 

P rva gimnazija je 9. aprila 2019. godine svečano obilježila 140 godina postojanja i rada. Prigodnim 

programom u Narodnom pozorištu učenici, profesori i drugi uposlenici ove školske institucije podsjetitli su 

brojne pristune na značajne uspjehe koje su ostvarili u 140 godina dugoj povijesti. 

Tokom 140 godina postojanja Prva gimnazija izrasla je u respektabilnu obrazovno-odgojnu instituciju koja je postala 

svojevrsni simbol grada Sarajeva, ali i značajan sudionik na polju nauke i kulture budući da su kroz nju kao učenici 

prošli mnogi ugledni naučni i kulturni radnici svjetskog renomea.  

Koliki je značaj Prve gimnazije, pokazale su i osobe koje su prisustvovale svečanosti među kojima su bili 

akademski i kulturni radnici, političari i mnogi drugi. Svoje umijeće je pokazao hor gimnazije Gaudeamus pod 

dirigentskom palicom profesorice Aide Kamenice. Prikazan je video prilog o Prvoj gimnaziji kroz historiju, a 

prisutnim se obratila direktorica Lejla Tuzlak. Prisutni su imali priliku uživati u ipoetskim performansima i u zvedbi 

muzičke numere Vivo per lei u pratnji baleta, a svečanost je uveličala i Sarajevska filharmonija. 

Ugledna „stara dama“iznjedrila hiljade i hiljade naučnika, među nijima mnogo značajnih umjetnika, sportista, akademika, 

slikara, pisaca, muzičara... Spomenut ćemo samo neke koji su pohađali ovu školu: Ivo Andrić, Isak Samokovlija, Safvet-beg 

Bašagić, Abdulah Sidran, Aida Begić, Jasmila Žbanić, Dino Mustafić, Goran Bregović, Ismeta Dervoz, Saša Lošić i mnogi 

drugi. 

NOVI POLET 

 

UVIJEK PRVA! 

u gimnaziji predaje 35 doktora 

nauka, kasnije osnivača Univerziteta u 

Sarajevu. Poznata je i kao jezička 

gimnazija, u kojoj se učilo čak osam stranih 

jezika.  

muzeja i od Narodnog pozorišta u Sarajevu. 
Od samog osnivanja, u školi radi veoma 
kvalitetan nastavni kadar. Dolazili su doktori 
nauka iz cijele Monarhije kako bi predavali u 
našoj školi, što je rezultirao velikim 
uspjehom po samom njenom osnivanju. 
Dakle, 1883. godine, na izložbi tadašnjih 
srednjih škola u Trstu, naša škola je osvojila 
drugo mjesto u Monarhiji i iza sebe ostavila 
škole iz Beča i Budimpešte.  

DAN ŠKOLE I DANI OTVORENIH VRATA 

 

 

U  nizu ktivnosti kojim smo obilježili 

jubilej izdvajamo Dan škole i Dan 

otvorenih vrata Prve gimnazije za učenike, roditelje, 

saradnike i prijatelje. Tog 6. aprila 2019. godine 

posjetitelji su imali priliku da obiđu učionice i kabinete, 

prisustvuju radionicama, vježbama i nastupima naših 

učenika, upoznaju se sa načinom i sadržajem rada na 

redovnoj nastavi, vide rezultate rada naših učenika i 

profesora na sekcijama i vannastavnim aktivnostima. 

Pored navedenog, održana je i tematska likovna izložba 

učeničkih radova, nastup školskog benda u Gimnazijskoj 

ulici, druženje sa bivšim učenicima i profesorima, susret 

generacija sadašnjeg IVe i generacije IVe koja je završila 

školovanje školske 1961/62. godine. Sve aktivnosti su 

putem „live streaming“ prenosa bile i na web-stranici 

škole.  

P ovodom Dana škole održana je 9. aprila 2019. godine i svečana akademija u 

Narodnom pozorištu Sarajevo. Te večeri u foajeu Narodnog pozorišta održana je i 

Izložba arhivske građe iz historijata Prve gimnazije postavljena na 21 panou. Za sve goste i 

brojne ličnosti iz javnog života upriličen je prigodan program u kojem je, osim učenika, nastupila i 

SVEČANA  AKADEMIJA NOVI POLET 

SVEČANOST U NARODNOM POZORIŠTU 

Svečanosti u Narodnom pozorištu 

prisustvovale su brojne zvanice 

Prisutnim se obratila i direktorica Prve 

gimnazije Lejla Tuzlak 
Hor Prve gimnazije  

Poetski performans Plesna tačka 

NOVI POLET 



 

 24 

N aša gimnazija je jedina škola u BiH koja ima svoj muzej. Muzej se nalazi u prostoru koji je opremljen kao 

multimedijalni centar. Muzejsku zbirku škola je oformila u saradnji sa Muzejom književnosti i pozorišne 

umjetnosti BiH čiji su saradnici istražili i izdvojili bitnu građu koja je pokazala historijat i razvoj školstva u Bosni i 

Hercegovini. Projekt stvaranja prvog muzeja školstva u zgradi naše škole realizovan je 1989. u povodu obilježavanja 

110 godina postojanja Prve gimnazije.  

MUZEJ U ŠKOLI 

SUSRET GENERACIJA 

D io članova školskog benda Valter (Sara Agić, Ajla Bizum, Emir Hadžialjević i Bekir Gluhović) nastupili su na 

TVSA u emisiji ,,Dobre vibracije”. Tom prilikom učenici su predstavili svoju školu, bend, svoj angažman i 

angažman svojih profesora na pripremama za ,,Susret generacija” u Domu mladih te pozvali sve zainteresirane da 

dođu na muzičko druženje. Muzički program održali su 11. 4. 2019. godine te su na ovaj način zajedno sa bivšim 

učenicima škole i drugim srednjoškolskim bendovima proslavili 140. rođendan svoje škole.  

U čenici i profesori Prve gimnazije 

svoju humanost pokazuju svake 

godine na razne načine. 19.4.2019. godine, 

učenici IV razreda su učestvovali u akciji 

dobrovoljnog darivanja krvi koju su organizirali 

Crveni Križ Općine Centar i Zavod za 

transfuziologiju Sarajevo. U petak 27. 12. 2019. 

učenici Prve gimnazije (Idi IIb) posjetili su dom 

Bjelave u pratnji profesorice Suade Hairlić-

Kazazović. Akcija Sedmica solidarnosti koja je 

provedena u okviru društveno korisnog učenja 

(DKU) je također uspješno realizovana. Učenici i 

profesori naše škole su aktivno učestvovali u 

akc i j i  i  o rgan iz i ra l i   p r i kup l jan je  

prehrambenih  i higijenskih artikala za socijalno 

u g r o ž e n e  p o r o d i c e . 

28. 12. 2020. godine, održano je pakovanje 

paketića za humanitarnu akciju "Jedan slatkiš 

jedno dijete" u prostorijama srednje škole 

"Richmond Park College". Uz pomoć učenika 

naše škole, ali i ostalih srednjih škola, 

napravljeno je 350 paketića su. 

 

U sklopu DKU (društveno-korisnog učenja), 

učenici na razne načine uče na koji način da 

realizuju humanitarne akcije, sudjeluju u njima i 

na skroman način daju svoj doprinos. 

HUMANOST NA DJELU 

U STIHU  

Nedžma Vejzagić, IIIa 

(Pjesme nagrađene 1. mjestom na literarnom 

konkursu Matice hrvatske) 

 

*** 

Kad suze me sprže, 
naprave nabore kože, 

želim samo tvoj zagrljaj, 
samo ti mi daš sjaj. 

 
U tvojim rukama 

osjetim tajni svemir, 
u tvojim očima 

hipnotiše me mir. 
 

Hajdemo odavde, 
osjećaji nek nas vode. 

Izaći iz opsade, 
preduhitriti sijede. 
Hajdemo odavde, 
čarolijom slobode, 

poput morske posade. 
 

*** 
Odlutat ću u zaborav, 
napustiti svijet sav, 

negdje gdje prestaju emocije, 
sve razaraju strašne oluje. 

 
Tim mjestom tamnim 

vlada otrovni dim; 
kad ga osjetiš u venama, 

boje se zamijene sjenama. 
 

Odlutat ću daleko, 
neću se znati vratiti; 
taj put ne vidi oko, 

njega tek duša osjeti. 
 

 
 
 
 
 
 

Ne mogu ovako, 
zagrli me jako, 

 
ne daj mislima da me ubiju 

i otvorit ću ti dušu svoju. 
Jednom kad skreneš s puta, 

tijelo bez cilja luta. 
 

*** 
Dođu nekad ti momenti 
kad poželimo odlutati, 
bez mape i bez plana 

osmijehom dočekati svjetlost dana. 
 

Tražimo nadu u oblacima, 
radost u sitnicama, 

ali uvijek nas nešto omete 
u duši da budemo dijete. 

 
Dođu momenti 

kad se gušimo u sebi, 
duša kao u požaru plamti, 
mrzimo nekadašnje strasti. 

 
Dok gledamo pepeo života 

i udišemo dim bola, 
tijelo nam je led kao santa, 

jer sva toplina je otišla. 
 

Živimo život isprepletanih sjena, 
siva nam je najveselija boja; 

neka bića su izgubljena, 
je li za njih ostalo nešto sjaja? 

N ije uopšte toliko važno da li jedan pripovjedač opisuje sadašnjost ili prošlost ili se smjelo 

zalijeće u budućnost; ono što je pri tom glavno, to je duh kojim je nadahnuta njegova 

priča, ona osnovna poruka koju ljudima kazuje njegovo delo. A, o tome, naravno, nema i ne može biti 

propisa ni pravila. Svako priča svoju priču po svojoj unutarnjoj potrebi, po mjeri svojih naslijeđenih ili 

stečenih sklonosti i shvatanja i snazi svojih izražajnih mogućnosti; svako snosi moralnu odgovornost 

za ono što priča, i svakog treba pustiti da slobodno priča. Ali dopušteno je, mislim, na kraju poželjeti 

da priča koju današnji pripovjedač priča ljudima svoga vremena, bez obzira na njen oblik i njenu 

temu, ne bude ni zatrovana mržnjom ni zaglušena grmljavinom ubilačkog oružja, nego što je moguće 

više pokretana ljubavlju i vođena širinom i vedrinom slobodnog ljudskog duha. 

O PRIČI I PRIČANJU  
Ivo Andrić 

N ezahvalno je tumačiti jedno 

djelo, samom autoru pogotovu. 

Šta je htio, pisac je rekao, i to oblikom i 

načinom koji su bili jedini mogući. Pisac ih 

ne bira, oni su u njemu, jedno od njegovih 

svojstava, kao boja glasa, kao miris, kao 

temperament. Tumačiti književno djelo, tu 

specifičnu organizaciju konkretno– čulnih 

slika, nekim drugim sredstvom, 

spoznajnim, sociološkim, ekonomskim, 

društvenim, filozofskim ili ma kojim drugim 

pojmovima, bilo bi isto što i čovjekovu 

cjelokupnost svesti na anatomiju ili na 

fiziološke procese. Filozofsko djelo nije 

jedna ideja, pa ni skup ideja, nije ni stav 

prema životu: ona je ljudska i stvaralačka 

mogućnost jednog pisca. Kako to 

protumačiti? Pisac nema recepta za život, 

ne mora da ima ni cjelovitu ideju, čak ni 

opredjeljenje: on registruje svoje vlastite 

odjeke na složeno i uvijek protivurječno 

iskustvo, zbog čega često može u isto 

vrijeme da tvrdi i poriče, i da afirmiše i 

negira jednu istu stvar. Mislim da ništa nije 

pogrešnije nego shematizovati pravo 

književno djelo svodeći ga na tezu, na  

 

 

 

 

 

 

 

 

 

 

neku misaonu ili idejnu formulu. Nije važno 

šta pisac zastupa (najbolji primjer za to je 

veliki Dostojevski, koga interesuje 

hrišćanski moral što ga on nudi 

čovječanstvu kao rješenje). Važno je samo 

to, da li djelo  

 

 

 

 

 

 

 

 

 

 

 

 

SPOMENIK LJUDSKOJ PATNJI 
Meša Selimović 

 Literarni konkurs Matice hrvatske, I mjesto - Nedžma Vejzagić  

 Takmičenje u pisanju povodom Dana učitelja, I mjesto - Ena Porča  

 Međunarodno takmičenje u pisanju misaonih tekstova, I mjesto - Sajra Kustura 

 Takmičenje Spelling bee, I mjesto - Eman Tahmaz 

 Takmičenje u pisanju literarnog rada (Konkurs Prosvjetno-pedagoškog zavoda). II mjesto - Ena 

Porća 

 VIII kantonalno takmičenje iz vjeronauke, II mjesto -  Amina Bilalić 

 Kantonalnom takmičenju iz geografije, II mjesto - Kenan Šabić 

 Državnom takmičenju iz vjeronauke, II mjesto - Esma Zaimović 

 Državno takmičenje Microsoft Office Specialist World Championship, II mjesto - Amra Kodžaga 

 Takmičenje u EU Info centru iz oblasti prirodnih nauka i poznavanju njemačkih naučnika koji su 

dali veliki doprinos nauci, II mjesto - Sara Agić, Arman Bahador, Lamija Čorbo, Erna Hodžić, 

Laurent Đuraj  

 Pretkvalifikacijsko državno IT takmičenje, III mjesto - Amra Kodžaga i Senija Sejfić   

 Kantonalno takmičenje iz engleskog jezika,  

III mjesto - Edna Krasnići 

 Državno takmičenje ,,Eko reporteri“, III mjesto - Erna Alagić  

 Kantonalno takmičenje iz Bosanskog jezika i književnosti, Hrvatskog jezika i književnosti, 

Srpskog jezika i književnosti, 2. mjesto - Nejra Adilović (za II razred), 5. mjesto - Nejra Aličković 

(III razred) 

  

POSTIGNUĆA NAŠIH  UČENIKA  U ŠKOLSKOJ 
2019 /2020 .  GODINI  

NOVI POLET 

SPORTSKA TAKMIČENJA I USPJESI 

 9. Street basketball 2019.  (turnir  za I i II razred), I mjesto - Nedžad Zaćiragić, Faris Goralija, 

Mak Kuštrić, Dino Nikolić,  Muhamed Hadžispahić 

 9. Street basketball 2019. (turnir za III i IV) razred), II mjesto - Ali Haverić, Jan Čondra, Vedad 

Grbo 

 Atletski kup srednjih škola Kantona Sarajevo, III mjesto  

 Jesenji kros na Ilidži (800 metara - djevojke), II mjesto - Azra Osmanović 

 Jesenji kros na Ilidži (1500 metara - muškarci), III mjesto - Arman Curo  

                         Pohvala svetu 

Ne napuštaj me svete 

Ne idi naivna lasto 

 

Ne povredite zemlju 

Ne dirajte vazduh 

 

Ne učinite nikakvo zlo vodi 

Ne posvađajte me sa vatrom 

pustite me da koračam 

Prema sebi kao prema svome cilju 

 

Pustite me da govorim vodi 

Da govorim zemlji 

I ptici koja živi od vazduha 

Glas moj ispružen kao živac 

 

Pustite me da govorim 

Dok ima vatre u meni 

Možda ćemo jednom moći 

Da to što kažemo dodirnemo rukama 

 

Ne napuštaj me svete 

Ne idi naivna lasto 

 

 

 

Branko Miljković 

UREDNICE 

Sajra Kustura 
Ajla Bizum 

